P.nr.101/16 
NË EMËR TË  POPULLIT

GJYKATA THEMELORE – Departamenti i Përgjithshëm  në Pejë, gjyqtari  Ahmet Rexhaj , me sekretaren juridike  Lindmire Begolli , në lëndën penale  kundër të pandehurit   A L nga f.P K.P ,per vepër penale  të rrezikimi I trafikut public nga neni 378 par.1 lidhur me par 6  të KPRK-së,   sipas aktakuzës të PPK në Pejë, PP/ II .nr. 2074/15 të  dt.11.02.2016  duke vendosur në lidhje me kërkesën për dhënien e urdhërit ndëshkimor me dt.  19.06.2017  merr këtë:
A K T GJ Y K I M 
PRANOHET  kërkesa e Prokurorisë  Themelore në Pejë PP/ II .nr. 2074/15  të  dt.  11.02.2016  dhe kjo gjykatë pa mbajtur  shqyrtimin gjyqësor  jep URDHËR NDËSHKIMOR.

I  pandehuri  

1.A L  i lindur me .......  ne f.P K.P,  tani  banon  ne f P K.P, i biri i  A  , prof..  me  gjendje te ........., posedon patent shoferin ..... , shqiptar , shtetas i Kosovës , mbrohet ne liri.
Ë SH T Ë    F A J T O R

Për  arsye se:

 Me  datën  02.08.2015 rreth orës 10.30 min. ne rr. Adem Jashari K. Pejë nga pakujdesia  ka shkelur  nenin 94.2 te Ligjit mbi sigurinë e komunikacionit rrugor te Kosovës , që ka rezultuar  me lëndime te lehta trupore për  të dëmtuarin A H  ,në atë mënyrë që ditën kritike i pandehuri  gjersa ka qenë duke e drejtuar automjetin e tij te llojit  VW  G.N.F me targa regj........ pikërisht në vendin e lartcekur ,në trotuar e ka hapur derën  e automjetit pa u siguruar se me këtë veprim nuk do ta pengoj lëvizjen e lirë të pjesëmarrësve të tjerë  në komunikacion  , me çrraste sapo ka hapur  derën e automjetit e godet ne biçikletë të dëmtuarin , të cilin e përplasë  për asfalti  dhe si pasojë i ka shkaktuar dëmtime trupore ,me pasoja të përkohshme në shëndet.
-me çka  ne bashkëveprim  ka  kryer  vepër penale  te rrezikimi i trafikut  publik nga neni 378 par .1 lidhur me par 6 te KPRK-së
 Andaj gjykata konform nenit  41.42.43.46 dhe nenit 378 par.1 lidhur me par.6 të KPK-së  të pandehurit  i shqipton:

DËNIM ME GJOBË 

1. Të pandehurit  A L   i përcakton dënimin me gjobë në lartësi prej 150 ( njëqindepesëdhjetë  )  €, të cilin dënim është i obliguar që ta paguaj në afat prej 30  ditëve  nga dita e plotfuqishmërisë të aktgjykimit.
Nëse i pandehurit dënimin e përcaktuar nuk e paguan në afatin e caktuar , dënim me gjobë do ti zëvendësohet me dënim burgu duke llogaritur një ditë burgu = 20 euro.

I   pandehuri  obligohet që  në emër të paushallit gjyqësor të paguaj shumën prej 60 (gjashtëdhjetë )euro, ne afatin prej 15 ditëve pas plotfuqishmërisë së aktgjykimit . 
Pala e  dëmtuar për realizimin e kërkesës pasurore –juridike  udhëzohet në kontestin civil.

 A r s y e t i m
Prokuroria  Themelore  ne Pejë –Departamenti për krime te përgjithshme , kundër të pandehurit  A L nga f.P K.P,   ka ngritur aktakuzë  PP-/II-nr.2074/15 te dt.  11.02.2016  për vepër penale rrezikimi i trafikut publik nga neni 378 par.1 lidhur me par 6 të KPRK-së

Konform nenit 493 të KPRK-së , Prokuroria Themelore  në Pejë,  pas ngritjes së aktakuzës  kërkuar që gjykata pa mbajtur shqyrtim gjyqësor  të jep urdhër  ndënshkimor  me të cilin te  pandehurit ti shqiptohet dënim me gjobë.

Gjykata  me rastin e shqyrtimit paraprak të çështjes konform nenit 495 të KPRK gjeti se janë plotësuar kushtet nga dispozita e nenit  493 të KPRK dhe pa e mbajtur shqyrtimin fillestar  vendosi  që ta pranoi  kërkesën e Prokuroria Themelore  në Pejë, për dhënjen e urdhrit ndëshkimor  dhe të shqiptohet  ndaj të pandehurit   dënimi me gjobë  si në dispozitiv të aktgjykimit.

Kjo gjykatë konsideron se provat e bashkangjitura shkresave të lëndës janë prova  të  besueshme mbi bazën e të cilave vërtetohet se i  pandehuri është   kryes i veprës penale për të cilën akuzohet, duke pasur parasysh edhe raport – ekspertizat nga ekspertimi mjeko ligjor dhe ekspertiza nga eksperti i komunikacionit dhe shkresat dhe provat tjera te bashkangjitur aktakuzës.
Me rastin e shqiptimit  të dënimit gjykata e vlersoi  të gjitha rrethanat të cilat konform nenit 73 të KPK ndikojnë  në llojin dhe lartësinë e dënimit, me ç rast si rethana lehtësuese gjykata vlersoi të dhënën se i pandehuri  më parë nuk ka  qenë i  dënuar dhe ndaj tij  nuk zhvillohet  ndonjë procedurë  tjetër penale. Rrethana rënduese  për të pandehurin  për momentin nuk kanë gjetur, prandaj , gjykata të pandehurin e dënoi si në dispozitiv  të aktgjykimit duke  e bindur se ky dënim është adekuat me shkallën dhe rrezikshmerinë e veprës penale por edhe me shkallën e përgjegjësisë penale duke qenë e bindur se edhe me këtë dënim , ndaj tij  mund të arrihet qëllimi i dënimit i paraprarë me nenin 41 të KPK.

Vendimi lidhur me kërkesën pronësore-juridike është marrë konform nenit 463  të KPPK .

         GJYKATA THEMELORE NË PEJË,DEPERTAMENTI I PËRGJITHSHEM   

                                     
           P.nr101/16
Sekretare Juridike                                                    

                  G j y q t a r i,

Lindmire Begolli                                          


                Ahmet Rexhaj 
UDHËZIM JURIDIK:

Kundër këtij aktgjykimi i pandehuri 

Ka të drejtë të ushtrojnë kundërshtim
 në afat prej 8 ditësh, të njëjtës gjykatë.      

